Nafarroako Parlamentuko Mahaiak, 2020ko irailaren 21ean egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea María Luisa De Simón Caballero andreak aurkeztutako galdera, Nafarroako 2021etako aurrekontu orokorretako gastu-muga aurkezteko aurreikusten den egutegiari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Osoko Bilkuran izapidetzea.
Iruñean, 2020ko irailaren 21ean
Lehendakaria: Unai Hualde Iglesias
GALDERAREN TESTUA
Izquierda-Ezkerra talde parlamentario mistoko parlamentari Marisa De Simón Caballerok, Legebiltzarreko Erregelamenduan ezarritakoaren babesean, honako galdera hau egiten du, Parlamentu honen hurrengo Osoko Bilkuran ahoz erantzun dakion. 
Azken hilabeteotan gure erkidegorako aurreikuspen makroekonomiko ezberdinak ezagutuz joan gara, bizi dugun krisiaren ondorioz. Azkena, iragan ostegunean –irailaren 17an–; horren arabera, % -20,2koa izatetik % - 13,3koa izatera igaro da dirusarreren jaitsiera. 
Datozen hilabeteak erabakigarriak izanen dira bizi dugun krisi ekonomiko eta sanitarioari irteera sozial bat emanen zaiola zurkaizteko, aurreko krisietan ez bezala ahaleginak ez daitezen utz langileen eta pertsonarik ahulenen bizkar. 
Nafarroako 2021erako aurrekontu orokorrek iraganaren eta etorkizunaren arteko mugarri izan behar dute, behar adinako finantzaketa jarrita murrizketa sozialak ekiditeko eta beharrizan handiagoa duten pertsonak sozialki babesteko. Horretarako, funtsezkoa izanen da lehenbailehen jakitea zein izanen den Nafarroako Gobernuko Ekonomia eta Ogasun Departamentuak gogoan darabilen gastu-muga Nafarroako Aurrekontu Orokorretarako, aurrekontuak Parlamentuan negoziatzen hasi ahal izateko. 
Nafarroako Gobernuko Ekonomia eta Ogasun Departamentuak zer egutegi aurreikusten du Nafarroako 2021etako aurrekontu orokorretako gastu-muga aurkezteko? 
Iruñean, 2020ko irailaren 17an 
Foru parlamentaria: Marisa De Simón Caballero
